
Greinargerð

1.1 Aðdragandi og forsendur
Breyttar áherslur frá deiliskipulagi samþykkt 12.febrúar 2021 þar sem lagt er af áætlun um að hafa 
námsmannaíbúðir og gera frekar almennar íbúðir, stækkun lóðar fyrir leikskóla og breytingar gerðar á 
raðhúsalóðum. Deiliskipulagssvæðið hefur nú verið skoðað í heild sinni og þróað með það að markmiði að 
bæta aðstöðu nærsamfélagsins með nýjum sameinuðum leikskóla, bættum útivistarsvæðum, fjölbýlishúsum 
og raðhúsum. Endurhönnun hverfishlutans gerir ráð fyrir góðum tengingum fyrir gangandi og hjólandi 
vegfarendur við fyrirliggjandi stígakerfi ásamt því að gert er ráð fyrir fegrun götunnar Völvufells með 
gróðursetningu trjáa. Gert er ráð fyrir mismunandi íbúðagerðum á svæðinu sem taka mið af hlutföllum og 
stefnum bygginga sem fyrir eru og fléttast með því móti áreynslulaust saman við fyrirliggjandi byggð. Syðst á 
deiliskipulagssvæðinu er gert ráð fyrir vistvænni raðhúsabyggð í framhaldi af núverandi raðhúsabyggð. 
Heimildir sem skulu halda sér eru færðar inn í þetta deiliskipulag, en aðrar felldar úr gildi. Eldri deiliskipulög 
falla úr gildi og allar heimildir þeirra fallla inn í nýtt deiliskipulag fyrir svæðið. 
Horft er til þess að fjölga íbúðum í sérbýli auk þess að skapa lífvænlegt, grænt umhverfi með styrkingu 
leikskóla, frístunda- og listastarfs í Fellagörðum. Landnotkun svæðisins er skv. deiliskipulagi þessu blanda af 
verslunar- og þjónustusvæði og íbúðarsvæði. Heimilt er að vera með veitingastað á svæðinu en þó ekki 
skemmtistað, krár, dansstaði og næturklúbba sbr. 9.gr. laga um veitinga- og gististaði r. 67/1985. Nánar er 
gerð grein fyrir landnotkun einstakra hæða í sérskilmálum.

2 Fyrirliggjandi skipulagsáætlanir

2.1 Aðalskipulag
Skv. aðalskipulagsbreytingu sem samþykkt var í borgarráði 7. janúar 2021 og staðfest af skipulagsstofnun 
skv. 3. mgr. skipulagslaga nr. 123/2010 þann 10. mars 2021 er svæðið skilgreint sem eftirfarandi:

„VÞ Eddufell-Völvufell. Landnotkun er hverfiskjarni, verslun, almenn þjónusta, íbúðir, þrifaleg atvinnustarfsemi 
auk samfélagsþjónustu og opinna svæða. Á jarðhæðum skal gera ráð fyrir verslun og þjónustu, gististarfsemi 
er óheimil á jarðhæðum. Íbúðarhúsnæði er heimilt á efri hæðum. Svæðið lýtur að öðru leyti almennum 
skilgreiningum fyrir hverfiskjarna.*”

Einnig gert ráð fyrir stækkun íbúðarbyggðar (um 1ha) næst Suðurfelli, þar sem áformað er að heimila raðhús.

*Hverfiskjarnar. Kjarni med stærri matvöruverslunum og fjölbreyttri verslun og þjónustu sem þjónar heilu 
hverfi. Veitingastaðir í flokki l og lI eru heimilir í hverfiskjörnum, svo og gististaðir í flokki I-III. Veitingastaðir í 
flokki III geta verið heimilir samkvæmt ákvörðun í deiliskipulagi eða hverfisskipulagi. Íbúðir eru heimilar, 
einkum á efri hæðum bygginga. Hverfiskjarnar eru almennt skilgreindir sem Verslun og þjónusta (VÞ16 
Fellagarðar-Eddufell-Völvufell).

2.2 Eldri deiliskipulög
Heildarskipulag fyrir svæðið, Breiðholt III suður, síðast samþykkt 3. september 1990. Deiliskipulagsbreyting 
var samþykkt 3. maí 1994 fyrir stækkun lóðarinnar Völvufell 11. Deiliskipulagi var svo breytt þann 30. júní 
2005 fyrir Fellagarða þar sem heimildir fyrir aukið byggingarmagn fyrir íbúðir á efri hæðum var samþykkt fyrir 
Drafnarfell 2-18, Eddufell 2-8 og Völvufell 13-21. Smávægilegar breytingar hafa í kjölfarið verið gerðar á 
deiliskipulagi fyrir Fellagarða, fyrst þann 26.október 2005 (lóð Eddufells 2-8 stækkuð um 54 m2 eða sem 
nemur áður gerðum kjallara húsanna 2-6 undir göngustíg, þar er kvöð um göngustíg) og svo síðar þann 20 
febrúar 2015 (Íbúðir á lóðinni Eddufell 2-8 fjölgað í allt að 32 eða allt að 8 í húsi nr. 2-4 og allt að 24 í húsi nr. 
8). Síðasta deiliskipulag var samþykkt 2. desember 2021 (íbúðum Eddufelli 2-4 var þá fjölgað í 14 með 
heimild til að bæta 2 hæðum ofan á bygginguna sem getur þá orðið 6 hæðir. Heimild fyrir 2 hæðum ofan á 
Drafnarfell 6-12 voru færðar á Drafnarfell 12-14 sem þá getur orðið 5 hæðir og heimild fyrir allt að 12 íbúðir. 
Lóðir sameinaðar fyrir leikskóla annarsvegar og fjölbýlishús sem viðbyggingu við Völvufell, 
verslunarhúsnæðið hinsvegar auk þess sem lóðir voru gerðar fyrir raðhús syðst við Suðurfell).

Allar heimildir sem skulu yfirfærast úr eldra deiliskipulagi innan deiliskipulagstillögunnar hafa verið 
færðar inn í nýtt deiliskipulag og eldri deiliskipulög innan svæðisins felld úr gildi.

3 Skipulagssvæðið

3.1. Afmörkun og stærð
Deiliskipulagssvæðið markast af Norðurfelli til norðurs, Völvufelli til austurs, Suðurfelli til suðurs og að 
lóðarmörkum raðhúsa við Yrsufell til vesturs.

3.2 Náttúrufar 
Hæðarmunur er þónokkur á svæðinu en er aðallega að merkja í kringum Fellagarða sem stendur á um 3 m 
hæð yfir umhverfi sínu sem fellur nokkuð skarpt í norður að Norðurfelli en tiltölulega aflíðandi í suðurátt. 
Meðfram Völvufelli eru í dag bílastæðaflæmi í kringum boltavöll sem umlukinn er trjám. Vestur og suðurhluti 
svæðisins er grænn og gróinn og fáar byggingar á svæðinu, aðallega eru þar leikskóla- og kennslubyggingar 
en einnig opin svæði með stórum trjám sem umlykja boltavelli og göngustíga. 

3.3 Mannvirki innan skipulagssvæðis
Svæðið inniheldur  byggingar við Eddufell. Drafnarfell og Völvufell. Núverandi notkun verslun-, veitingastaður 
og þjónusta, íbúðir, leikskóla- og kennslubyggingar, spennistöð auk ýmis konar menningar- og 
félagsstarfsemi. Gert er ráð fyrir niðurrifi á Völvufelli 7 (Stóra-Holt), Völvufells 9 (Litla-Holts) og Völvufelli 11.

3.4. Aðliggjandi byggð/umhverfi
Svæðið er nokkuð þéttbyggt til norðurs með fjölbýlishús upp á 4 eða 8 hæðir. Austan megin við Völvufell er 4 
hæða fjölbýlishúsabyggð nyrst á svæðinu en lágreist raðhúsabyggð sunnan megin sem teygir sig í átt að 
Breiðholtsbraut. Vestan megin við svæðið er einnig lágreist raðhúsabyggð við Yrsufell.

3.5 Samgöngur, bílastæði og aðkoma
Almenningssamgöngur tengja svæðið vel bæði frá norðri og suðri með stoppustöð við Norðurfell og Suðurfell. 
Aðkoma að svæðinu fyrir bílaumferð er frá Suðurfelli úr suðri að Yrsufelli og Völvufelli og Norðurfelli úr norðri 
að bílastæðum við Eddu- og Drafnarfell. Völvufell verður gert vistlegra meðfram götu. Mælst er til þess að 
gróðursett verði meðfram stíg sem liggur frá Völvufelli í gegnum Fellagarða meðfram Eddufelli og að 
göngutengingu yfir Norðurfell að Fellaskóla.  Göngugata liggur í gegnum Fellagarða og göngutengingar eru í 
gegnum svæðið í allar áttir og er svæðið einnig vel tengt efsta hluta Seljahverfis um undirgöng og yfir 
Breiðholtsbraut á ljósastýrðum gatnamótum. Innan við 500 metrar eru í næstu matvöruverslun. Í samræmi við 
stefnu aðalskipulags um bíla og hjólastæði, auk reglna Reykjavíkurborgar um fjölda bíla og hjólastæða sem 
samþykktar voru í borgarráði 10. janúar 2019, hefur verið unnið samgöngumat fyrir deiliskipulagsreitinn með 
samnýtingu bílastæða að leiðarljósi. Samgöngumat er uppfært samhliða breytingunni. Við ákvörðun fjölda 
hjólastæða skal fylgja samgöngumati Mannvits dagsett 18.03.2024.

4 Umhverfisáhrif

4.1. Jákvæð áhrif
Deiliskipulagstillagan styrkir svæðið með fjölgun íbúða til samræmis við stefnu um þéttingu byggðar í 
Aðalskipulagi Reykjavíkur 2040 innan núverandi byggðamarka. Með tillögunni minnkar byggingarmagn og 
fjölbýlishúsum á svæðinu fækkar miðað við áður auglýsta deiliskipulagstillögu sem samþykkt var 2021. 
Fjölgun íbúa á svæðinu stuðlar að betri nýtingu innviða borgarinnar og þjónustu. Göngu- og hjólaleiðir innan 
svæðisins verða vel tengdar við aðliggjandi stígakerfi. Nýr leikskóli sameinar íbúa svæðisins og gróið 
leiksvæði mun nýtast öllu hverfinu.

4.2. Neikvæð áhrif
Gera má ráð fyrir einhverju ónæði á meðan á framkvæmdum stendur. Gengið er lítillega á græn svæði til 
aukinnar íbúðabyggðar. Umferð eykst lítillega vegna fjölgunar íbúða og stækkun leikskóla.

5 Húsakönnun og fornleifar

Húsakönnun Borgarsögusafns dags. 13. júlí 2020 Fellagarðar, Eddufell 2-8, Drafnarfell 6-18 og Völvufell 7-21, 
liggur fyrir. Byggðakönnun, borgarhluti 6 - Breiðholt var unnin 2021. 
https://skraning.minjastofnun.is/Verkefni_1985.pdf

6 Skipulagstillagan

6.1. Markmið
Ný uppbygging styrkir núverandi byggð með því að fylgja sama skala og byggðarmynstri sem fyrir er.
Byggingar taka mið af núverandi byggð og fléttast áreynslulaust inn í byggðamynstrið.
Græn svæði fá skýrari hlutverk og verða skilgreind betur.
Sólríkt torg við verslunar og þjónusturými verður hluti af grænu hjarta hverfisins og mun tengja saman eldri 
byggð og nýtt svæði með leikskóla, íbúðum og leiksvæðum.
Blágrænar ofanvatnslausnir á skipulagssvæði safna vatni saman og skila í náttúrulega hringrás.
Verslun, þjónusta, leikskóli auk raðhúsa verður aðdráttarafl fyrir íbúa innan og utan hverfis.
Áhersla á vistvænni ferðavenjur vegna nálægðar við hágæða almenningssamgöngur með bættri lýðheilsu, 
hljóðvist og loftgæðum.

6.2 Lýsing á tillögu
Breyting á deiliskipulagstillögu þessari felur í sér heimild til uppbyggingar íbúða, leikskóla, fjölbýlishúsa og 
raðhúsa á nýjum lóðum sem verða til við tilfærslu lóðamarka innan deiliskipulagssvæðisins. 

Skipta má svæðinu upp í þrjú svæði, til norðurs eru Fellagarðar (Drafnarfell, Eddufell og Völvufell 13-21) þar 
er blönduð byggð verslunar- og þjónustukjarna auk þegar fenginna heimilda til byggingar íbúða á efri hæðum.

Breytingar á lóðarmörkum Völvufell 11, 11A og 9 sem voru sameinaðar í gildandi deiliskipulagi hafa ekki verið 
framkvæmdar og munu falla úr gildi og nýjar lóðaafmarkanir taka gildi í samræmi við nýtt deiliskipulag. 

Breyting á lóðum er eftirfarandi: Lóð spennistöðvar minnkar um 130 m2, var 165 m2 en verður 35 m2. 
Norður lóðarmörk færast 9 m til suðurs, austurlóðarmörk um 1,5 m til vesturs, vestur lóðarmörk um 3,7 m til 
austurs og suður lóðarmörk um 0,6 metra til norðurs.Völvufell 11A, vestur lóðarmörk færast 2,9m til austurs 
og norður lóðarmörk færast 27,2m til suðurs. Völvufell 11, austur lóðarmörk færast 1,4m til vesturs og norður 
lóðarmörk færast um 1m til suðurs. Völvufell 9, Vestur lóðarmörk færast um 2,9m til austurs. Bílastæðalóð við 
völvufell, landnr. 112303, austur lóðarmörk færast 3m til vesturs. 
Ný sameinuð lóð verður að Völvufelli 45 þar sem heimilt verður að byggja nýja byggingu á einni til þremur 
hæðum fyrir leikskóla. Núverandi bygging að Völvufelli 13-21 verður Völvufell 51 en þar er heimild til að 
hækka byggingu um tvær íbúðahæðir, efsta hæðin inndregin, ofan á núverandi hús auk þess að heimilt verður 
að byggja viðbyggingu til suðurs, fjölbýli á 3-4 hæðum sem verður þá Völvufell 47 og 49. Heimilt verður að 
breyta kjallara í núverandi húsi við Völvufell 51 í bílgeymslu og tengja við kjallara/jarðhæð viðbyggingar.

Svæðin sunnan við núverandi ungbarnaleikskóla og bílastæði, þar sem leikskóli er í dag, verða að hluta tekin 
undir byggingar fyrir fjölbýlishús á tveimur hæðum auk rishæðar. Syðsti hluti svæðisins er svo ætlaður undir 
áframhaldandi raðhúsabyggð, þar sem gert er ráð fyrir, í framhaldi af raðhúsum sem fyrir eru, nýrri vistvænni 
raðhúsabyggð á einni hæð auk rishæðar. Völvufell 7a verður óbreytt frá núgildandi heimild, einbýli/dagheimili, 
en fær heimilisfangið Völvufell 43. Sunnan við Völvufell 43 og á milli raðhúsanna verður opið leiksvæði á 
borgarlandi. 

Þar sem ekki gefst möguleiki á dvalarsvæði á lóðum skal gert ráð fyrir rúmgóðum svölum íbúða, en stutt er á 
opin svæði í nágrenni húsanna. Leitast er við að taka mið af hæðum húsa i nágrenninu.  Kvaðir um girðingar 
og hlið sem fram koma á gildandi mæliblöðum verða felldar niður.

7 Almennir skilmálar

7.1 Almennt
Skilmálar þessir gilda fyrir hið afmarkaða skipulagssvæði og eru almenns eðlis. Sérskilmálar segja nánar til 
um einstaka byggingar og lóðir. Ef misræmi er milli almennra skilmála og sérskilmála, gilda sérskilmálar. Sjá 
kafla 8.

7.2 Hönnun mannvirkja
Húsgerðir skulu vera í samræmi við það sem mæli- og hæðarblöð, skilmála þessa, byggingarreglugerð og 
önnur lög og reglugerðir sem um framkvæmdina gilda og samkomulag byggingaraðila og Reykjavíkurborgar 
segja til um. Lögð er áhersla á gæði mannvirkja á deiliskipulagssvæðinu - að þau þjóni tilgangi sínum, séu 
vönduð og virðisaukandi fyrir umhverfið og samfélagið.

7.3 Mæli- og hæðablöð
Útbúin verða mæli- og hæðablöð sem kveða nánar á um ýmis atriði framkvæmda á einstaka lóðum og kvaðir.

7.4. Byggingareitir og byggingalínur
Byggingarreitir eru sýndir á deiliskipulagsuppdrætti, bæði í grunnmynd og sneiðingu. Dýpt byggingarreits, 
hæðir húsa. þakhalli o.fl. koma fram í sérskilmálum eða á uppdrætti. Byggingar skulu vera innan 
byggingarreits nema annað komi fram í sérskilmálum. Byggingarreitir sýna hámark nýbygginga sem ekki er 
heimilt að fara út fyrir, en ekki er kvöð um að byggja að mörkum reitanna. Stigahús mega vera hærri en þök 
viðkomandi húsa til að uppfylla nauðsynlega öryggishæð fyrir lyftur.

7.5. Húshæðir og þök
Húshæðir á reitnum eru frá tveimur hæðum upp í sex hæðir. Þakform eru skýrð í sérskilmálum.
Lyftustokkar og útloftunartúður er heimilt að ná lítillega upp fyrir heimilaða hæð.

7.6. Svalir, svalalokanir og sérnotareitir
Sjá sérskilmála. 

7.7 Aðkomur í byggingar, inngangur og aðgengi í garð
Á hverri lóð skal tryggja gott aðgengi fyrir íbúa, gesti, neyðarbíla og sorphirðu. Aðalinngangur í íbúðarhúsnæði 
skal vera frá göngustígakerfi deiliskipulagsreitarins, sjá leiðbeinandi staðsetningu á skipulagsuppdrætti.

7.8 Útlit og yfirbragð bygginga
Leggja skal áherslu á heildaryfirbragð nýrra bygginga. Breytingar á eldri byggð skulu falla vel að þeirri byggð 
sem fyrir er. Tryggja skal hlýlegt yfirbragð, uppbrot og ásýnd sem skal endurspeglast í hlutföllum, þakgerð, 
efnisvali og formi.

7.9 Útlit og yfirbragð lóða
Vanda skal til hönnunar og frágangs lóðar með þarfir íbúa í huga. A.m.k. 50% yfirborðs garða skal vera 
gegndræpt. Ekki er heimilt að girða á lóðamörkum, utan leikskólalóðar. Við sérafnotafleti raðhúsa skal nota 
gróður til að afmarka svæði en heimilt er að vera með létta skjólveggi, sjá sérskilmála. Lögð er áhersla á að 
græn svæði umhverfis byggingar myndi eina heild. Lóðarhönnun skal liggja fyrir og samþykkjast samhliða 
byggingarnefndarteikningum.

7.10 Almenningssvæði á borgarlandi. 
Halda skal í þann gróður sem fyrir er utan byggingarreita og útbúa dvalarsvæði þar sem því verður við komið. 
Gönguleiðir tengjast göngustígum á aðliggjandi lóðum. Vanda skal til frágangs almenningsrýma, koma fyrir 
stöndugum lauftrjám eða sígrænum trjám meðfram Völvufelli við bílastæði og göngustíg sem liggur þvert í 
gegnum deiliskipulagssvæðið og tengir svæðið í norður við miðsvæði efra Breiðholts með skólum, sundlaug 
og íþróttahúsi ásamt tengingu við efri hluta Seljahverfis um undirgöng í suður.

7.11 Lýsing
Áhersla er lögð á lágmörkun ljósmengunar frá byggingum og á lóð. Forðast skal óþarfa lýsingu umfram það 
sem nauðsynlegt er til þess að tryggja öryggi s.s. á bílastæðum og göngustígum.

7.12 Íbúðir, gerðir og stærðir
Gististarfsemi önnur en sú sem leyfð er á íbúðasvæðum, er óheimil á reitnum. Nánar er gerð grein fyrir fjölda, 
gerð og stærð íbúða í sérskilmálum og í skilmálatöflu. 

7.13 Bílastæði
Fyrirkomulag bílastæða og fjöldi þeirra á deiliskipulagssvæðinu hefur verið endurskoðað með tilliti til breytinga 
frá síðasta skipulagi. Byggir fyrirkomulag deiliskipulagstillögunnar á bíla- og hjólastæðastefnu 
Reykjavíkurborgar, Reglur um fjölda bíla- og hjólastæða í Reykjavík, og samgöngumati.  Gert er ráð fyrir 
endurskipulagningu á bílastæðum með aðkomu frá Suðurfelli. Umhverfi bílastæða verður endurbætt með 
trágróðri og skýrari skilum á milli gangandi og akandi. Fyrir lá fyrir samgöngumat Mannvits 
dagsett:30.04.2021. sem hefur nú verið uppfært í samræmi við fyrirhugaðar breytingar.

7.14 Sorp/endurvinnsla og hjólaskýli
Sorp aðstöðu skal koma fyrir innan lóðarmarka, hvort sem um ræðir skýli, djúpgámalausnir eða sorpgeymslur 
innan bygginga. Hjóla- og sorpskýli, girðingar og skjólveggir skulu vera hluti af hönnun húsa á svæðinu og 
samræma skal útlit þeirra.

7.15 Gróður
Halda skal í gróður sem fyrir er á svæðinu, nema í þeim tilfellum þar sem byggingarreitir nýbygginga skerða 
gróðurinn. Tillagan gerir kröfu um aukna gróðurrækt, tré og lággróður.

7.16 Hljóðvist
Taka skal tillit til nýrrar íbúðabyggðar á reitnum hvað varðar hljóðvist. Hljóðstig skal vera í samræmi við 
ákvæði reglugerðar um hávaða í samræmi við landnotkunarflokk aðalskipulags.  Hljóðstig á reitnum skal 
uppfylla ákvæði gildandi reglugerðar um hávaða. Heimilt er að flokkur C í staðlinum ÍST 45:2003: Hljóðvist 
flokkun íbúðarhúsnæðis gildi um raðhúsabyggðina sunnan leikskólalóðarinnar. Sjá nánar í skýrslu Mannvits 
dags. 15. mars 2021 um umferðarhávaða sem er eitt fylgigagna skipulagsins.

7.17 Blágrænar ofanvatnslausnir
Allt yfirborðsvatn á lóðum og borgarlandi skal meðhöndlað með blágrænum ofanvatnslausnum sem hluti af 
hönnun allra mannvirkja og lóða að teknu tilliti til aðliggjandi lóða, gatna og almenningsrýma. Blágrænar 
ofanvatnslausnir munu draga úr álagi á veitukerfi ásamt því að hafa jákvæð áhrif á loftslag og nærumhverfi.

7.18. Veitur og lagnir. 
Nýir byggingareitir kalla etv. á tilfærslu lagna og veitukerfa. Mikilvægt er að samráð sé haft við Veitur ohf. og 
Mílu um framkvæmdina. Sett verður kvöð um legu lagna sem lenda innan lóða á mæliblöð.
 

8 Sérskilmálar

8.1 Eddufell 2-8

8.1.1 Húsgerð
Eddufell 2-8 eru á sameiginlegri lóð. Eddufell 2-6 eru tveggja hæða steinsteyptar byggingar fyrir 
verslunarhúsnæði á báðum hæðum, byggt árið 1981. Eddufell 8 var upphaflega verslunarhúsnæði byggt árið 
1972 en endurbyggt árið 2014 þar sem samþykkt var hækkun byggingarinnar og innrétting 24 íbúða. Eddufell 
8 er fullbyggt. Heimildir eru til hækkunar Eddufells 2-4 og byggingar íbúða sem lýst er í næstu skilmálum. 
Fjöldi íbúða kemur fram í skilmálatöflu. Svalir skulu vera innan byggingareitar. Svalalokanir eru heimilaðar sé 
um samræmda hönnun og eitt kerfi fyrir alla bygginguna að ræða. Skyggni yfir útitröppum vestan megin 
byggingar og yfir inngöngum mega fara 1,2 metra út fyrir byggingarreit. Svalagangur er ekki heimilaður. 
Einstaka minniháttar byggingahlutar s.s. gluggafrágangur sem felur í sér útkrögun mega fara 30 cm út fyrir 
byggingareit. Heimilt er að nýr lyftustokkur sunnan megin byggingar fari upp fyrir uppgefna hæð byggingar. 

Annað er varðar byggingarmagn og fjölda íbúða:
Skilyrt er að 50% íbúða eða meira sé þriggja herbergja.
Skilyrt er að 10% íbúðanna verði stærri en 80 m2.

1. og 2. hæð Eddufells 2-4 eru ætlaðar verslun og þjónustu. Íbúðir mega vera á fjórum efstu hæðum Eddufells 
2-4. Geymslur mega vera á jarðhæð/kjallara hússins.

8.1.2 Húshæðir og þök
Heimild er til hækkunar Eddufells 2-4 í 6 hæða byggingu. Almennar heimildir húshæða skv. aðalskipulagi eru 
fimm hæðir. Hægt er að víkja frá almennum kröfum með rökstuðningi. Vegna landhalla er sex hæða bygging 
Eddufells 2-6 jafnhá fimm hæða byggingu Drafnarfells 14-18. Vegna þessa er talið réttlætanlegt að víkja frá 
hæðarmörkum aðalskipulags. Þakgerð er flatt þak eða lágreist mænisþak.

8.1.3. Aðkomur og aðgengi
Aðkoma akandi á bílastæði er núverandi aðkoma frá Norðurfelli. Aðkoma gangandi er um núverandi stíga 
meðfram byggingu. Aðalinngangur í stigagang íbúða er frá göngugötu í vestri. Möguleiki er að hafa einnig 
inngang austan megin sé hann tengdur aðalinngangi vestan megin.   

8.1.4. Bíla og hjólastæði
Á lóð Eddufells 2-4 eru 31 bílastæði. Mælst er til þess að umhverfi bílastæða sé grænnkað með grænum 
svæðum og trjágróðri, þetta væri gert á kostnað bílastæða þar sem hægt er.
Sameiginleg notkun bílastæða er á lóðum Eddufells 2-8 og Drafnarfells 2-18, sjá fylgigagn samgöngumat 
Mannvits. Krafa er um samnýtingu bílastæða á bílastæðalóð Eddufells 2-8. Þar er kvöð um að Drafnarfell 
2-18 hafi sameiginleg afnot af 16 bílastæðum á bílastæðalóð Eddufells 2-8, sem staðsett er við hlið lóðar 
Drafnarfells 2-18. Sýnt fyrirkomulag bílastæða er ekki bindandi. Við ákvörðun fjölda hjólastæða skal fylgja 
samgöngumati Mannvits dagsett 18.03.2024.

8.1.5. Lóð
Skilyrt er að garður verði norðan, austan og sunnan við hús númer 8.

8.1.6. Sorplausnir
Sorpskýli eða djúpgámalausn þarf að gera ráð fyrir á lóð.

8.2 Drafnarfell 2-4

8.2.1 Húsgerð
Drafnarfell 2-4 er steinsteypt verslunar og þjónustuhúsnæði á einni hæð ekki er heimilt að gera íbúðir eða 
gistirými á jarðhæð. Heimildir eru til hækkunar Drafnarfells 2-4 og byggingar íbúða sem lýst er í næstu 
skilmálum. Fjöldi íbúða kemur fram í skilmálatöflu. Svalir skulu vera innan byggingareitar. Svalalokanir eru 
heimilaðar sé um samræmda hönnun og eitt kerfi fyrir alla bygginguna að ræða. Svalagangur er ekki 
heimilaður. Einstaka minniháttar byggingahlutar s.s. þakfrágangur eða gluggafrágangur sem felur í sér 
útkrögun mega fara 30 cm út fyrir byggingareit. Skyggni yfir inngangi má fara 1,2 metra út fyrir byggingareit.

Annað er varðar byggingarmagn og fjölda íbúða:
Skilyrt er að 50% íbúða eða meira sé þriggja herbergja.
Skilyrt er að 10% íbúðanna verði stærri en 80 m2

8.2.2 Húshæðir og þök
Heimild er fyrir 3 hæðum við Drafnarfell 2-4. Þakgerð er flatt þak eða lágreist mænisþak.

8.2.3. Aðkomur og aðgengi
Aðkoma akandi á bílastæði er núverandi aðkoma frá Norðurfelli. Aðkoma gangandi er um núverandi stíga 
meðfram byggingu. Aðalinngangur í stigagang íbúða er frá göngustíg sunnan megin. Möguleiki er að hafa 
einnig inngang norðan megin sé hann tengdur aðalinngangi sunnan megin.  

8.2.4. Bíla og hjólastæði
38 bílastæði eru á lóð Drafnarfells 2-18. Kvöð er um samnýtingu bílastæða á bílastæðalóð Eddufells 2-8. Þar 
er kvöð um að Drafnarfell 2-18 hafi sameiginleg afnot af 16 bílastæðum á bílastæðalóð Eddufells 2-8, sem 
staðsett er við hlið lóðar Drafnarfells 2-18. Kvöð er um göngutengsl á vesturhluta lóðar. Kvöð um lagnir á lóð 
mun koma fram á mæliblaði. Við ákvörðun fjölda hjólastæða skal fylgja samgöngumati Mannvits dagsett 
15.03.2024.

8.2.5. Lóð
Norðan megin byggingar er göngusvæði framan við  verslanir á sameiginlegri lóð Drafnarfells 2-18. Ásýnd 
svæðisins verður bætt með auknum gróðri. Leiðbeinandi staðsetning trjáa á uppdrætti.

8.2.6. Sorplausnir
Sorpskýli eða djúpgámalausn skal gera ráð fyrir á lóð.

8.3 Drafnarfell 6-12

8.3.1 Húsgerð
Drafnarfell 6-12 er steinsteypt verslunar og þjónustuhúsnæði á einni hæð, ekki er heimilt að gera íbúðir eða 
reka gistirými á jarðhæð. Einstaka minniháttar byggingahlutar s.s. þakfrágangur eða gluggafrágangur sem 
felur í sér útkrögun mega fara 30 cm út fyrir byggingareit. Skyggni yfir inngangi má fara 1,2 metra út fyrir 
byggingareit.

8.3.2 Húshæðir og þök
Húsið er á einni hæð. Þakgerð er flatt þak eða þakgarður.

8.3.3. Aðkomur og aðgengi
Aðkoma akandi á bílastæði er frá Norðurfelli. Aðkoma gangandi er um núverandi stíga meðfram byggingu.

8.3.4. Bíla og hjólastæði
38 bílastæði eru á lóð Drafnarfells 2-18. Kvöð er um samnýtingu bílastæða á bílastæðalóð Eddufells 2-8. Þar 
er kvöð um að Drafnarfell 2-18 hafi sameiginleg afnot af 16 bílastæðum á bílastæðalóð Eddufells 2-8, sem 
staðsett er við hlið lóðar Drafnarfells 2-18. Kvöð er um göngutengsl á vesturhluta lóðar. Kvöð um lagnir á lóð 
mun koma fram á mæliblaði. Við ákvörðun fjölda hjólastæða skal fylgja samgöngumati Mannvits dagsett 
15.03.2024.

8.3.5. Lóð
Norðan megin byggingar er göngusvæði framan verslanir á sameiginlegri lóð Drafnarfells 2-18. Ásýnd 
svæðisins verður bætt með auknum gróðri. Leiðbeinandi staðsetning trjáa á uppdrætti. Heimild er fyrir 
þakgarði ofan á Drafnarfelli 6-12 með gegnsæja girðingu og/eða skjólvegg til norðurs. Metnaður skal lagður í 
efnisval og útfærslu skjólveggs og skal hann falla vel að hönnun bygginga sem fyrir eru. 

8.3.6. Sorplausnir
Sorpskýli eða djúpgámalausn skal gera ráð fyrir á lóð.

8.4 Drafnarfell 14-18

8.4.1 Húsgerð
Drafnarfell 14-18 er steinsteypt verslunar og þjónustuhúsnæði á einni hæð, byggt árið 1977. Ekki er heimilt að 
gera íbúðir eða gistirými jarðhæð. Heimildir eru til hækkunar Eddufells 14-18 og byggingar íbúða sem lýst er í 
næstu skilmálum. Fjöldi íbúða kemur fram í skilmálatöflu. Svalir skulu vera innan byggingareitar. Svalalokanir 
eru heimilaðar sé um samræmda hönnun og eitt kerfi fyrir alla bygginguna að ræða. Svalagangur er ekki 
heimilaður. Einstaka minniháttar byggingahlutar s.s. þakfrágangur eða gluggafrágangur sem felur í sér 
útkrögun mega fara 30 cm út fyrir byggingareit. Skyggni yfir inngangi má fara 1,2 metra út fyrir byggingareit.

Annað er varðar byggingarmagn og fjölda íbúða:
Skilyrt er að 50% íbúða eða meira sé þriggja herbergja.
Skilyrt er að 10% íbúðanna verði stærri en 80 m2

8.4.2 Húshæðir og þök
Hámarkshæð Drafnarfells 14-18 eru 5 hæðir auk kjallara. Þakgerð er flatt þak eða lágreist mænisþak.

8.4.3. Aðkomur og aðgengi
Aðkoma akandi á bílastæði er frá Norðurfelli. Aðkoma gangandi er um núverandi stíga meðfram byggingu. 
Aðalinngangur í stigagang íbúða er frá göngustíg sunnan megin. Möguleiki er að hafa einnig inngang norðan 
megin sé hann tengdur aðalinngangi sunnan megin.  

8.4.4. Bíla og hjólastæði
38 bílastæði eru á lóð Drafnarfells 2-18. Kvöð er um samnýtingu bílastæða á bílastæðalóð Eddufells 2-8. Þar 
er kvöð um að Drafnarfell 2-18 hafi sameiginleg afnot af 16 bílastæðum á bílastæðalóð Eddufells 2-8, sem 
staðsett er við hlið lóðar Drafnarfells 2-18. Kvöð er um göngutengsl á vesturhluta lóðar. Kvöð um lagnir á lóð 
mun koma fram á mæliblaði. Við ákvörðun fjölda hjólastæða skal fylgja samgöngumati Mannvits dagsett 
18.03.2024.

8.4.5. Lóð
Norðan megin byggingar er göngusvæði framan við verslanir á sameiginlegri lóð Drafnarfells 2-18. Ásýnd 
svæðisins verður bætt með auknum gróðri. Leiðbeinandi staðsetning trjáa á uppdrætti.

8.4.6. Sorplausnir
Sorpskýli eða djúpgámalausn skal gera ráð fyrir á lóð.

8.5 Völvufell 45, Leikskóli (áður Völvufell 9, 11 og 11A)

8.5.1 Húsgerð
Heimild er til niðurrifs Völvufells 9 og 11, lóðir Völvufells 9, 11 og 11a eru sameinaðar í eina lóð sem verður þá 
Völvufell 45. Heimild er til byggingar 10 deilda leikskóla á stækkaðri lóð, ásamt fjölskyldumiðstöð/miðstöð 
barna. Lóðin verður opin almenningi utan opnunartíma leikskóla.

8.5.2 Húshæðir og þök
Byggingin er 1-3 hæðir. Heimilt  er að hafa leiksvæði á húsþökum. Leyfilegt er að lyftustokkur og handrið 
gangi upp yfir hámarkshæð. Leyfilegt er að gera lagnakjallara og telst hann ekki með í nýtingarhlutfalli 
byggingar. 

8.5.3. Aðkomur og aðgengi
Aðkoma er frá göngustígum, aðkoma að bílastæði er frá Völvufelli. Lóð verður með opnu aðgengi utan 
opnunartíma leikskóla.

8.5.4. Bíla og hjólastæði
Bílastæði starfsmanna og skammtímastæði eru við Völvufell, lágmark 27 stæði.Við ákvörðun fjölda 
hjólastæða skal fylgja samgöngumati Mannvits dagsett 18.03.2024.
 

8.6.1 Spennistöð

8.6.2 Húshæðir og þök
Byggingin er á einni hæð og þakgerð er flatt þak.

8.6.3. Aðkomur og aðgengi
Aðkoma akandi er frá Völvufelli. 

8.6.4. Lóð
Lóð spennistöðvar minnkar um 130 m2, var 165 m2 en verður 35 m2. Norður lóðarmörk færast 9 m til suðurs, 
austurlóðarmörk um 1,5 m til vesturs, vestur lóðarmörk um 3,7 m til austurs og suður lóðarmörk um 0,6 metra 
til norðurs. Byggingin liggur að göngustíg í vestri og við Völvufell til austurs þar sem aðkoma er fyrir gangandi. 
Kvöð um lagnir á lóð mun koma fram á mæliblaði. Ekki er heimilt að leggja í stæði á lóðinni.

8.7 Völvufell 47, 49 og 51 (áður Völvufell 13-21) 

8.7.1 Húsgerð
Völvufell 51 er steinsteypt verslunar og þjónustuhúsnæði á einni hæð með kjallara sem aðgengilegur er 
sunnan megin með rampi frá Völvufelli, byggt árið 1973. Þar er nú rekin ýmis starfsemi. Heimild er fyrir þriggja 
hæða byggingu og kjallara, efsta hæð skal vera inndreginn, lýst er nánar í næstu skilmálum. Heimilt verður að 
reisa viðbyggingu við Völvufell 51 sem fær þá húsnúmerin Völvufell 47 og 49. Efstu tvær hæðir Völvufells 51 
og Viðbygging Völvufell 47 og 49 er íbúðarhúsnæði.
Heimilt verður að gera Bílgeymslu í kjallara Völvufells 51 og Völvufells 49 með aðgengi í gegnum kjallara 
Völvufells 49 með rampi frá Völvufelli. Einstaka minniháttar byggingahlutar s.s. þakfrágangur eða 
gluggafrágangur sem felur í sér útkrögun mega fara 30 cm út fyrir byggingareit. Svalir skulu vera innan 
byggingareitar. Svalalokanir eru heimilaðar sé um samræmda hönnun og eitt kerfi fyrir alla bygginguna að 
ræða. Skyggni yfir inngangi má fara 1,2 metra út fyrir byggingareit.

8.7.2 Húshæðir og þök
Heimild er til hækkunar Völvufells 51 í þriggja hæða byggingu með kjallara, efsta hæð skal vera inndregin um 
minnst 3 m á vestur, norður og austurhlið. Heimilt er að hafa svalir á þaki þar sem efsta hæð er inndreginn, 
svalahandrið skulu vera opin og hafa létt yfirbragð. Svalir mega ná útfyrir byggingarreít til suðurs. Heimilt er 
að reisa viðbyggingu við Völvufell 51 sem fær húsnúmerin Völvufell 47 og 49. Völvufell 47 og 49 er þá 
íbúðarhúsnæði, 3 hæðir og jarðhæð/kjallari. Svalir skulu vera inndregnar en mega ná út fyrir byggingarreit til 
vesturs. Þakgerð er flatt þak eða lágreist mænisþak. 

8.7.3. Aðkomur og aðgengi
Aðkoma akandi er niður ramp frá Völvufelli í bílgeymslu í kjallara Völvufells 49 og 51. Aðkoma gangandi er frá 
Völvufelli og um núverandi stíga meðfram byggingu.

8.7.4. Bíla og hjólastæði
Bílastæði eru í bílgeymslu í kjallara Völvufells 49 og 51 með aðgengi frá Völvufelli. Gera skal ráð fyrir 14 
stæðum í bílgeymslu og 5 gestastæðum í Völvufelli. Við ákvörðun fjölda hjólastæða skal fylgja samgöngumati 
Mannvits dagsett 15.03.2024.

8.7.5. Lóð
Byggingin liggur að göngustíg í norðri þar sem aðkoma er að fyrstu hæð sem inniheldur verslun og þjónustu. 
Í suðri er útgengi frá kjallarahæð út á lóð og þaðan á skjólríkt grænt svæði. Kvöð um lagnir á lóð mun koma 
fram á mæliblaði.

8.7.6. Sorpskýli
Sorpskýli eða djúpgámalausn þarf að gera ráð fyrir á lóð.

8.8 Völvufell 43 (áður Völvufell 7A)

8.8.1 Húsgerð
Völvufell 43 er steinsteypt bygging íbúðarhúsnæði. Byggingarmagn er óbreytt. 

8.8.2 Húshæðir og þök
Byggingin er ein hæð með lágreistu mænisþaki.

8.8.3. Aðkomur og aðgengi
Aðkoma er frá Yrsufelli og Völvufelli um stíg að byggingu.

8.8.4. Bíla og hjólastæði
Engin bílastæði eru á lóð. Sameiginleg notkun bílastæða er á lóð Völvufells 45, sjá fylgigagn samgöngumat 
Mannvits. Við ákvörðun fjölda hjólastæða skal fylgja samgöngumati Mannvits dagsett 15.03.2024.

8.8.5. Lóð
Lóð er afgirt. 

8.8.6. Sorplausnir
Sorptunnur eru innan lóðar. Sorpskýli, girðingar og skjólveggir skulu vera hluti af hönnun húsa á svæðinu og 
samræma skal útlit þeirra.
Gera þarf ráð fyrir hjólastæðum eða skýli á lóð. 

8.9 Yrsufell 2a-2i og Völvufell 1-41

8.9.1 Húsgerð
Heimilt er að rífa Völvufell 7 og skipta lóðinni, ásamt borgarlandi upp í fjórar lóðir. Gert er ráð fyrir að 
eftirfarandi húsagerðir verði hluti af grænum þróunarlóðum Reykjavíkurborgar. Markmið með grænum 
þróunarlóðum er að styðja við sjálfbærni í skipulags og mannvirkjagerð eins og sett er fram í aðalskipulagi 
með samþykktum viðaukum.

Húsagerð er fjölbýli á einni lóð (Völvufell 31-41) og raðhús á þremur lóðum (Völvufell 1-15, Völvufell 17-29 og 
Yrsufell 2a-2i). Heimild er fyrir 8 raðhúsum með sérafnotafleti á Völvufelli 1-15, 7 raðhúsum með sérafnotafleti 
á lóð Völvufells 17-29 og 9 raðhúsum með sérafnotafleti á lóð Yrsufells 2a - 2i. Grunnflötur hvars staks 
raðhúss er 90 m2 en hámarks byggingarmagn fyrir hæð og ris er 155 m2. Hönnun raðhúsa sömu lóðar skal 
vera á höndum sama arkitekts eða aðalhönnuðar. Einstaka minniháttar byggingahlutar s.s. þakfrágangur eða 
gluggafrágangur sem felur í sér útkrögun mega fara 30 cm út fyrir byggingareit, þó ekki á skilum á milli 
raðhúsa. Svalir skulu vera innan byggingareitar. Svalalokanir eru heimilaðar sé um samræmda hönnun og eitt 
kerfi fyrir alla bygginguna að ræða. Svalagangar eru ekki heimilaðir. Leitast skal við að brjóta upp stóra fleti 
með inndregnum byggingarhlutum til að aðgreina innganga, svalir ofl. 

8.9.2 Húshæðir og þök
Húshæðir eru ein hæð + ris á raðhúsalóðunum Völvufell 1-15, Völvufell 17-29 og Yrsufell 2a-2i og tvær hæðir 
+ ris á lóð Völvufells 31-41 auk þess sem leyfilegt er að gera niðurgrafinn lagnakjallara undir helming 
byggingar, lagnakjallarar reiknast ekki með í nýtingarhlutfall byggingar. Þakform er einhalla eftir langhlið 
byggingareitar hvers húss. Þak má skarast og/eða halla í báðar áttir. 

8.9.3. Aðkomur og aðgengi
Aðkoma fyrir akandi er um Yrsufell og Völvufell inn á sameiginleg bílastæði þaðan sem aðgengi að húsum er 
um göngustíg. Kvöð er um neyðarakstur og aðkomu sjúkrabíla eftir göngustíg. Óheimilt er að leggja bílum á 
göngustíg. Lóðir eru vel tengdar göngustígum hverfis.

8.9.4. Bíla og hjólastæði
Sameiginlegt bílastæði er við aðkomu að lóðum frá götu. Heimilt er að staðsetja sameiginleg hjólaskýli á 
bílastæðalóðum fyrir hverja raðhúsalóð. Við ákvörðun fjölda hjólastæða skal fylgja samgöngumati Mannvits 
dagsett 18.03.2024.

8.9.5. Lóð
Sérafnotaflötur er báðum megin við hvert raðhús.

8.9.6. Sorplausnir
Sorptunnur eru innan lóðar. Sorpskýli, girðingar og skjólveggir skulu vera hluti af hönnun húsa á svæðinu og 
samræma skal útlit þeirra.

     
9.3 Lóðin Asparfell 2-12:
Kvöð er á suðausturhluta lóðarinnar um göngutengsl frá lóð nr. 2-18 við Drafnarfell að opnu svæði (Yrsufell 
44). Kvöð um lagnir à lóð mun koma fram á mæliblaði.

Lóð við Drafnarfell (ónúmeruð, 12m2. landnr. 112309), borgarland, er óbreytt. Kvöð er á lóðinni um 
göngutengsl mill norður og suðurhluta lóðarinnar nr. 2-12 við Asparfell, en í reynd hafa lóðarmörk milli þessa 
skika og lóðanna Asparfell 2-12 og Drafnarfell 2-18 ekki verið sýnileg. Á þessum lóðarmörkum liggur 
göngustigur að opnu svæði og lagt er til að það haldist óbreytt.

9.2 Lóðin Yrsufell 44:
Lóðin er opið leiksvæði.

12000

10
00

19
00
0

13000

15050

30
00
38
50
30
00
30
00 10
00

6500

52
00

ló
ða
rm
ör
k

ló
ða
rm
ör
k

12000 14000 4000
30000

13000
35002700

12
00
0

19
20
0

6000
7000

3500

10
50
0

Eddufell 2-4

Drafnarfell 14-16 Drafnarfell 2-4

Raðhús - Völvufell 1-29 og Yrsufell 2A-2I

Völvufell 51 (Viðbygging Völvufell 47-49) 

Kennisnið - Nýbygginga 1:500

Kennisnið - Viðbygginga 1:500

9200

79
00

ló
ða
rm
ör
k

ló
ða
rm
ör
k

14000 14000 6000
34000

Fjölbýli - Völvufell 31-41

Skilmálatafla

Hluti Aðalskipulags Reykjavíkur 2040

Afmörkun deiliskipulagssvæðis

Lóðarmörk

Eldri lóðarmörk

Núverandi hæðarlínur

Núverandi byggingar

Byggingarreitur

Byggingarreitur Leikskóla

Þakgarður

Kvöð um garðsvæði

Byggingar sem heimilt er að fjarlægja

Kvöð um lagnir á lóð

Kvöð um gönguleið

Megin gönguleið

Hæðir húsa / kjallari og ris

Fjöldi bílastæða

Lóðarstærð

Hæðarkóti

Mögulegir inngangar (ekki bindandi)

SKÝRINGAR:

XX

100 m2

X P

K:

Deiliskipulagsbreyting Breiðholt III - Völvufell, þróunarreitur

Völvufell Þróunarreitur
Deiliskipulagsbreyting - USK23120184 
Deiliskipulagsuppdráttur

Lóð Lóðarstærð (m2) Húsagerð / notkun Hæðarfjöldi hámark Fjöldi íbúða Grunnflötur húss  
hámark (m2)

Byggingarmagn (m2)        
A+B rými

Nýtingarhlutfall 
ofanjarðar 

hámark

Kjallari (m2)

Eddufell 2-8 2630 4425 1,7
Eddufell 2-4                                                                               Verslun/þjónusta og 

íbúðir
5 hæðir + jarðhæð/kjallari Allt að 14 íbúðir 324 2028

Eddufell 6 Verslun/þjónusta og 
á jarðhæð/kjallara eru 

geymslur fyrir 
Eddufell 2-4

2 hæðir 67 153

Eddufell 8 íbúðir 4 hæðir Allt að 24 íbúðir 480 2244

Bílastæðalóð Eddufell 2-8 559 Bílastæði
Drafnarfell 2-18 2484 684,5 2994,9 1,21
Drafnarfell 2-4                                                                          Verslun/þjónusta og 

íbúðir
3 hæðir Allt að 5 íbúðir 305 945  

Drafnarfell 6-12 Verslun/þjónusta 1 hæð 379,5 379,5  

Drafnarfell 14-18                                                                       Verslun/þjónusta og 
íbúðir

5 hæðir + kjallari Allt að 12 íbúðir 266,4 1670,4 266,4

Völvufell 45                                                                            
Leikskóli á einni til þremur hæðum.

6700 Leikskóli 1 - 3 hæðir 2800 0,42

Völvufell 45A                                                                     
Spennistöð

35 Spennistöð 1 hæð 22 22 0,63

Völvufell 47+49+51 1825 3270 1,79
Völvufell 51                                                                               
Verslun og þjónusta, heimild er að byggja tvær íbúðahæðir ofan á 
núverandi byggingu, efsta hæð skal vera inndreginn.  Bílgeymsla 
heimiluð í kjallara

Fjölnotahús/íbúðir 3 hæðir + kjallari Allt að 6 íbúðir 435 1586 435

Völvufell 47 og 49                                                              
Fjölbýlishús - viðbygging við Völvufell 51. Bílgeymsla heimiluð í 
kjallara

14 íbúðir 3 hæðir + kjallari/jarðhæð Allt að 14 íbúðir 400 1684

Völvufell 31-41                                                                              
Fjölbýli - 2 íbúðir í hverju húsi

1750 Íbúðir/Raðhús/fjölbýli 2 hæðir + ris Allt að 6 hús með tveimur 
íbúðum hvert, allt að 12 íbúðir.

540 1470 0,84

Völvufell 17-29                                                                        
Raðhús

1815 Íbúðir/Raðhús 1 hæð + ris Allt að 7 raðhús, 7 íbúðir. 630 1085 0,60

Völvufell 1-15                                                                          
Raðhús

2010 Íbúðir/Raðhús 1 hæð + ris Allt að 8 raðhús, 8 íbúðir. 720 1240 0,62

Völvufell 43                                                                           680 Einbýli 1 hæð Ein íbúð 134 133,8 0,20

Yrsufell 2a - 2i                                                                        
Raðhús

2245 Íbúðir/Raðhús 1 hæð + ris Allt að 9 raðhús, 9 íbúðir. 810 1395 0,62

